
პოლიტიკური ნეიტრალიტეტის 
დაცვა პოლიციის საქმიანობაში 

სამართლებრივი ჩარჩოს მიმოხილვა

sainformacio biuleteni #2

საინფორმაციო ბიულეტენი მომზადებულია “ადამიანის უფლებების სწავლებისა 
და მონიტორინგის ცენტრის (EMC)” მიერ პროექტის ფარგლებში “პოლიტიკური 

ნეიტრალიტეტის დაცვა პოლიციის საქმიანობაში”.

პროექტს აფინანსებს ნიდერლანდების სამეფოს საელჩოს პროგრამა “მატრა”. 
საინფორმაციო ბიულეტენში გამოთქმული მოსაზრებები შესაძლოა არ გამოხატავდეს 

საელჩოს პოზიციას. მასალის შინაარსზე პასუხისმგებელია EMC. 



თავისი ბუნებიდან გამომდინარე, როგორც წესი, პოლიცია აღმასრულებელი ხელისუფლების 

მმართველობის სფეროშია მოქცეული, თუმცა, საკუთარი მოვალეობის შესრულების დროს ის 

უნდა დაემორჩილოს კანონს და თავისუფალი იყოს პოლიტიკური   ხასიათის  მითითებებისგან.  

სამართალდამცავი სისტემის პოლიტიკური ნეიტრალიტეტი, უფრო სწორად კი მმართველი პოლიტიკური 

ძალის მიერ პოლიციის საკუთარი ინტერესებით გამოყენების საკითხი არაერთხელ გამხდარა 

საქართველოში განხილვის საგანი. პოლიციის საქმიანობა ხშირად უკავშირდება მნიშვნელოვან 

პოლიტიკურ მოვლენებს, აქცია/დემონსტრაციებს, პოლიტიკური ოპოზიციის აქტიურობას, პოლიტიკურად 

აქტიურ პირთა მიმართ კონკრეტული საპოლიციო/იძულების ღონისძიებების გამოყენებას და სხვა. ამ 

ვითარებაში, პოლიტიკური ნეიტრალიტეტის დაცვა ყოველდღიურ ცხოვრებაში სამართალდამცავი 

სისტემის მთავარ გამოწვევად რჩება. ამ პრინციპის განუხრელი დაცვა მოითხოვს პოლიციის და მთლიანად 

სამართალდამცავი ორგანოების გამართულ ინსტიტუციურ მოწყობას, საკმარის დამოუკიდებლობასა და 

დისტანცირებას პოლიტიკური ხელმძღვანელობისგან, პროფესიული ზრდისა და უწყვეტი განვითარების 

უზრუნველყოფას, ასევე სამართლიანი და პოლიტიკური გავლენებისგან თავისუფალი საკადრო 

პოლიტიკის არსებობას.  

ამდენად, პოლიციის პოლიტიკური ნეიტრალიტეტის ირგვლივ არსებული გამოწვევები არ არის 

მოწყვეტილი საკანონმდებლო და ინსტიტუციური საკითხებისგან და ხშირ შემთხვევაში, სწორედ 

კანონმდებლობის ხარვეზებით არის წახალისებული და განპირობებული პოლიციის არასათანადო ქცევა 

ან პრაქტიკები. ამიტომაც, წარმოდგენილ დოკუმენტში მიმოხილულია ის ძირითადი ინსტიტუციური და 

საკანონმდებლო ჩარჩო, რაც პოლიციის სისტემაში საკადრო პოლიტიკის სისტემას ქმნის, რომელმაც 

თავის მხრივ, პირდაპირი თუ არაპირდაპირი გავლენა შეიძლება მოახდინოს საპოლიციო ძალების 

ნეიტრალიტეტსა და მიუკერძოებლობაზე. არამდგრადი, ობიექტურობისა და სამართლიანობისგან 

დაცლილი საკადრო პოლიტიკა პოლიციის სისტემაში პოლიტიკური გავლენების გაძლიერებისთვის 

ნოყიერ ნიადაგს ქმნის.

ამდენად, დოკუმენტში განხილული საკითხები როგორც კანონმდებლის, ასევე შინაგან საქმეთა 

სამინისტროს განსაკუთრებულ ყურადღებას იმსახურებს.

დოკუმენტში განხილულ საკადრო საკითხებს შორის არის:

• პოლიციელთა სამსახურში მიღების პროცედურები და მიღებისათვის სავალდებულო     კრიტერიუმები; 

• პოლიციელთა დაწინაურება და თანამდებობრივი გადაადგილება; 

• პოლიციის ეთიკის კოდექსი, დისციპლინური პასუხისმგებლობა, გათავისუფლება;

• პოლიციელთა წახალისების მექანიზმები. 

• 

პოლიციის პოლიტიკური გავლენისაგან თავისუფლების მნიშვნელობაზე საუბრისას, ევროპის 

უშიშროებისა და თანამშრომლობის ორგანიზაცია (შემდგომში ეუთო) აღნიშნავს, რომ პოლიციის 

დამოუკიდებლობა კანონის უზენაესობის მნიშვნელოვანი კომპონენტია და გულისხმობს, რომ 

პოლიციის დემოკრატიული მოწყობა თავისუფალი უნდა იყოს პოლიტიკური გავლენისგან. პოლიციელის 

“ადამიანის უფლებების სწავლებისა და მონიტორინგის ცენტრის (EMC)
Inserted Text
 OSCE Mission in Kosovo, the Role of Capacity-Building in Police Reform. ხელმისაწვდომია: [http://www.osce.org/kosovo/19789?download=true]



1 .  ს ა მ ს ა ხ უ რ შ ი  მ ი ღ ე ბ ა 

ზოგადი წესი

„პოლიციის საქმიანობ ის დემოკრატიული პრინციპების შესახებ“ ეუთოს სახელმძღვანელო პრინციპების  

თანახმად, დანიშვნის, ფუნქციების განაწილებისა და დაწინაურების პოლიტიკა თავისუფალი უნდა 

იყოს ნებისმიერი ფორმის დისკრიმინაციისგან. პოლიციელების შერჩევა და დაწინაურება უნდა იყოს 

გამჭვირვალე და ეფუძნებოდეს კანდიდატის ცოდნას, უნარებს, დამოკიდებულებებსა და რეპუტაციას და 

არა მათ კავშირს ცალკეულ პოლიტიკურ ჯგუფთან. 

„პოლიციის შესახებ“ საქართველოს კანონის თანახმად, პოლიციელი არის საჯარო მოხელე, რომელიც 

მსახურობს სამინისტროში, აგრეთვე სამინისტროს მმართველობის სფეროში შემავალი სახელმწიფო 

საქვეუწყებო დაწესებულების – საქართველოს სასაზღვრო პოლიციის ან საჯარო სამართლის იურიდიული 

პირის თანამშრომელი, რომლესაც სპეციალური წოდებები აქვს მინიჭებული და პოლიციელის ფიცი 

აქვს დადებული. „საჯარო სამსახურის შესახებ“ საქართველოს კანონი პოლიციელებსა და სამინისტროს 

მოსამსახურეებზე ვრცელდება მხოლოდ იმ შემთხვევაში, თუ „პოლიციის შესახებ“ საქართველოს 

კანონითა და საკანონმდებლო აქტებით სხვა რამ არ არის დადგენილი.  

„შინაგან საქმეთა სამინისტროში სამსახურის გავლის წესის დამტკიცების შესახებ” მინისტრის ბრძანებით 

განსაზღვრულია სამინისტროს მოსამსახურეების - როგორც სამხედრო და სპეციალური წოდების 

მქონე პირთა, ისე სამოქალაქო პირთა და შტატგარეშე თანამშრომელთა სამსახურში მიღების წესები. 

სამინისტროში საქმიანობის დაწყება შეუძლია (გარდა სამინისტროს საჯარო მოხელისა, რომელიც 

მიიღება 21 წლის ასაკიდან) საქართველოს მოქალაქეს, რომელსაც:

დანიშვნა პოლიტიკური ნიშნით უნდა აღმოიფხვრას, რადგან ამგვარი პრაქტიკა ძირს უთხრის 

საზოგადოების ნდობას.   

საქართველოში მოქმედ საპოლიციო მოწყობასთან დაკავშირებით უნდა აღინიშნოს, რომ საქართველოს 

შინაგან საქმეთა სამინისტრო ექვემდებარება ერთმმართველობისა და იერარქიულობის პრინციპებს, 

სადაც შინაგან საქმეთა მინისტრი, როგორც მთავრობის წევრი და პოლიტიკური ფიგურა, სარგებლობს 

შეუზღუდავი მანდატით სამინისტროს თითოეული რგოლის საქმიანობასთან დაკავშირებით.  შინაგან 

საქმეთა მინისტრი ერთდროულად არის კონკრეტული პოლიტიკური გუნდის წევრი და ამავდროულად 

ის უშუალო ინტერვენციებს ახორციელებს საპოლიციო საქმიანობაში - პირადად წარმართავს და 

იღებს გადაწყვეტილებებს საკადრო საკითხებზე, გამოსცემს ბრძანებებს ქვეყანაში კონკრეტული 

საპოლიციო პრევენციული ღონისძიების გატარების თაობაზე, აგრეთვე ახორციელებს სამსახურებრივ 

ზედამხედველობას მთლიანად სამინისტროს სისტემაზე. პოლიტიკური თანამდებობის პირის - მინისტრის 

მხრიდან საკადრო საკითხებში დიდძალი ძალაუფლებისა და პოლიციის ფუნქციური დამოუკიდებლობის 

სუსტი ბერკეტების პირობებში, პოლიციის პოლიტიკური ნეიტრალიტეტის მიმართ არსებული 

საფრთხეები ძლიერდება. 

“ადამიანის უფლებების სწავლებისა და მონიტორინგის ცენტრის (EMC)
Inserted Text
 იქვე

“ადამიანის უფლებების სწავლებისა და მონიტორინგის ცენტრის (EMC)
Inserted Text
 „უხილავი ძალაუფლების პოლიტიკა - სამართალდამცავი სისტემის ანალიზი“, ხელმისაწვდომია: [http://emc.org.ge/2015/06/18/samartaldamcavi-sistemebis-kvleva/] 

“ადამიანის უფლებების სწავლებისა და მონიტორინგის ცენტრის (EMC)
Inserted Text
 Guidebook on Democratic Policing, ხელმისაწვდომია:[http://www.osce.org/secretariat/23804?download=true]

“ადამიანის უფლებების სწავლებისა და მონიტორინგის ცენტრის (EMC)
Inserted Text
 პოლიციის შესახებ საქართველოს კანონის მე-5 მუხლის მე-2 ნაწილი. 



აგრეთვე, სამსახურში მიღებისათვის ზემოაღნიშნული ბრძანებით და „პოლიციის შესახებ“ საქართველოს 
კანონით დადგენილია კონკრეტული შეზღუდვები, როგორიცაა: 

° განზრახი დანაშაულისათვის ნასამართლობა;
° პირის მიმართ სისხლისსამართლებრივი დევნის მიმდინარეობა;
° სასამართლოს მიერ შეზღუდულ ქმედუნარიანად აღიარება;
° სასამართლოს მიერ შესაბამისი თანამდებობის დაკავების უფლების ჩამორთმევა;
° ჯანმრთელობის მდგომარეობა, რაც ხელისშემშლელია დაკავებული თანამდებობით   
გათვალისწინებული   მოვალეობების შესრულებისთვის; 
° ალკოჰოლიზმით, ნარკომანიით, ტოქსიკომანიით, ფსიქიკური ან/და სხვა სნეულებით დაავადება. 
° ინტერესთა კონფლიქტის არსებობა;
° სხვა ქვეყნის მოქალაქეობის პრეტენდენტობა. 

მინისტრის ბრძანების თანახმად, პოლიციაში სამუშაოდ არ მიიღება:
• სპეციალური შემოწმების შედეგად უარყოფითი შეფასების/შედეგის მქონე პირი;
• პირი, რომელმაც სამსახურში მიღების პროცესში შეგნებულად დამალა მასთან დაკავშირებული 

ინფორმაცია ან წარადგინა არასწორი მონაცემები;
• პირი, რომელიც ვერ აკმაყოფილებს ამ წესის მოთხოვნებს.

ზემოაღნიშნული წესებიდან არსებობს გამონაკლისიც. კერძოდ, შინაგან საქმეთა მინისტრს, ან მის მიერ 
უფლებამოსილ სხვა პირს, საჯარო ინტერესებიდან გამომდინარე, ერთპიროვნულად შეუძლია, პირის 
თანხმობით, მისი მიღება სამინისტროში, მიუხედავად იმისა, რომ: 

° მისი ჯანმრთელობა არ აკმაყოფილებს მოცემული თანამდებობის დასაკავებლად აუცილებელ 
მოთხოვნებს;
° პირმა სამსახურში მიღების პროცესში შეგნებულად დამალა მასთან დაკავშირებული ინფორმაცია ან 
წარადგინა არასწორი მონაცემები;

შეუსრულდა 18 წელი
ფლობს საქართველოს 

სახელმწიფო ენას

თავისი პიროვნული და 
საქმიანი თვისებების, 

განათლების, ფიზიკური 
მომზადებისა და 
ჯანმრთელობის 

მდგომარეობის შესაბამისად 
შეუძლია შეასრულოს 

პოლიციელის ფუნქციები.

სამსახურში მიღების ეტაპები და პროცედურა

საქართველოს მოქალაქეთა პოლიციაში მიღება  სპეციალური კონკურსის წესით ხორციელდება. 
ვაკანტურ თანამდებობაზე სპეციალური კონკურსის გარეშე შეიძლება დაინიშნოს პირი, რომელიც 
უკვე მიღებულია პოლიციაში (მსახურობს სამინისტროში ან აყვანილია კადრების განკარგულებაში) 
და გააჩნია შესაბამისი სპეციალური ან სამხედრო წოდება.
სამსახურში მიღების ძირითადი ეტაპებია:

აპლიკაციების 
შეფასება/გადარჩევა

გასაუბრება
ჯანმრთელობის 
მდგომარეობის 

შემოწმება

ფიზიკური 
მომზადების დონის 

შემოწმება

სპეციალური
შემოწმება

გამოსაცდელი 
ვადით დანიშვნა

პოლიციაში
მიღება

საკონკურსო კომისიის მიერ სპეციალური კონკურსის გამოცხადების საფუძველია პოლიციელის 

თანამდებობაზე ვაკანტური ადგილის არსებობა. სპეციალური საკონკურსო კომისიები სპეციალურ 

კონკურსს აცხადებენ შესაბამისი საკადრო დანაყოფების მიმართვის საფუძველზე, სპეციალური 

კონკურსის ჩატარების მიზნით.

სპეციალური კონკურსის ორგანიზებას უზრუნველყოფენ მუდმივმოქმედი სპეციალური საკონკურსო 

კომისიები, რომლებსაც ( გარდა სსიპ - ების სპეციალური საკონკურსო კომისიებისა) ქმნის და მათ 

შემადგენლობას განსაზღვრავს მინისტრი. 

უნდა აღინიშნოს, რომ ნორმატიულ დონეზე არასაკმარისადაა განმარტებული სამსახურში მიღების 

ერთ-ერთი სავალდებულო ეტაპი - სპეციალური შემოწმება. უცნობია აღნიშნული შემოწმების მიზნები და 

მეთოდები. თუმცა, აღნიშნული ეტაპის უარყოფით რეზულტატს შეუძლია კონკრეტული გავლენა იქონიოს 

კანდიდატის სამსახურში მიღებაზე:  

• სპეციალური შემოწმების შედეგად უარყოფითი შეფასების/შედეგის მქონე პირი სამსახურში 

არ მიიღება;

• გამოსაცდელი ვადით დანიშნული პირი სპეციალური საკონკურსო კომისიის გადაწყვეტილების 

საფუძველზე   შეიძლება ვადამდე გათავისუფლდეს დაკავებული თანამდებობიდან, სპეციალური 

შემოწმების შედეგად გამოვლინდება პოლიციაში მისი მიღების დამაბრკოლებელი გარემოებები.

პოლიციაში დასაქმების პოლიტიკა დარეგულირებულია “პოლიციის შესახებ” კანონით, აგრეთვე, 

საკითხის დიდი ნაწილი კანონქვემდებარე აქტის (შს მინისტრის ბრძანების) დონეზეა განსაზღვრული. 

დოკუმენტში მოცემული აღწერა მიუთითებს, რომ დასაქმების პოლიტიკის და სისტემის 

გამჭვირვალობისა და ობიექტურობისთვის დადგენილ ნორმებში რამდენიმე წინააღმდეგობაა. 

პირველ რიგში, უნდა აღინიშნოს მინისტრის, როგორც პოლიტიკური ფიგურის, განსაკუთრებული 

უფლებამოსილება დასაქმების საკითხებში, მათ შორის, საგამონაკლისო უფლებამოსილება - 

დაინიშნოს კონკრეტულ თანამდებობაზე ის პირი, რომელიც წინასწარ განსაზღვრულ სავალდებულო 

კრიტერიუმებს არ აკმაყოფილებს.  სამწუხაროდ, ნორმატიულ დონეზე არ არის განსაზღვრული ის 

მინიმალური მატერიალური და პროცედურული ჩარჩოები, რამაც უნდა უზრუნველყოს ამ პროცესის 

დაცვა პოლიტიკური მოტივებისგან. ეს განსაკუთრებით მნიშვნელოვანია იმ პირობებში, როდესაც 

პროცესში მინისტრის ჩართულობა პირდაპირ არის განსაზღვრული. კიდევ ერთი ხარვეზი არის 

„სპეციალური შემოწმების“ ეტაპის ბუნდოვანება, რაც ამ მექანიზმის დაუსაბუთებლად გამოყენების 

შესაძლებლობას ქმნის.    

2. დაწინაურება და თანამდებობრივი გადაადგილება

შინაგან საქმეთა მინისტრის ბრძანებით განსაზღვრულია სამინისტროში ზოგიერთ თანამდებობაზე 
სამსახურში მიღების, დაწინაურებისა და გადაადგილების წესი. სამინისტროს მოსამსახურის 
(პოლიციელი, სამხედრო მოსამსახურე, საჯარო მოხელე, სამოქალაქო პირი, დამხმარე და შტატგარეშე 
მოსამსახურე) გადაყვანა ზემდგომ, თანაბარ ან დაბალ თანამდებობაზე დასაშვებია:

სამსახურებრივი დაწინაურებისას

თანაბარ თანამდებობაზე გადაყვანისას

საშტატო-საორგანიზაციო ღონისძიებების განხორციელებისას

ჯანმრთელობის მდგომარეობის გაუარესების გამო

სამსახურებრივი ინტერესებიდან გამომდინარე

პირადი განცხადებით

ატესტაციის შედეგების შესაბამისად

 
ზემოთ ჩამოთვლილი საფუძვლებიდან განსაკუთრებით პრობლემურია „სამსახურებრივი ინტერესები“ 
და ამ საფუძვლით პირის თანამდებობრივი გადაადგილება. აღნიშნული ჩანაწერი მეტად ბუნდოვანია და 
წარმოშობს უსამართლო პრაქტიკის განვითარების საფრთხეებს. საკითხი განიხილება ერთპიროვნულად, 
პროფესიული თუ კოლეგიური ორგანოს ჩართულობის გარეშე, მინისტრის, ან მის მიერ უფლებამოსილი 
პირის მიერ, რაც ცალსახად ზრდის აღნიშნული პროცესის პოლიტიზირების რისკებს. ხოლო თავად 
სამინისტროს მოსამსახურე მოკლებულია სამართლებრივი დაცვის ადეკვატურ გარანტიებს - მართალია, 
თანამდებობრივი გადაადგილების შესახებ სამართლებრივი აქტის გამოცემამდე უნდა არსებობდეს 
სამინისტროს მოსამსახურის თანხმობა, მაგრამ თუკი ასეთი თანხმობა არ არსებობს, საკმარისია მისთვის 
წინასწარ ცნობება თანამდებობრივი გადაადგილების შესახებ.  

გასათვალისწინებელია ისიც, რომ დაბალ თანამდებობაზე გადაყვანა, თავის მხრივ, წარმოადგენს 
დისციპლინური სახდელის ერთ-ერთ სახეს, რისთვისაც საჭიროა მოსამსახურემ ჩაიდინოს შესაბამისი 
გადაცდომა და მის მიმართ წარიმართოს გენერალური ინსპექციის მიერ შესაბამისი საქმის 
წარმოება. აქედან გამომდინარე, სამსახურებრივი ინტერესებიდან გამომდინარე, მეტად ბუნდოვანი 
პროცედურებითა და არსებითი დასაბუთების გარეშე პირის თანამდებობრივი ჩამოქვეითება ცალსახად 
პრობლემური ინსტრუმენტია. 

კანონმდებლობა ასევე ითვალისწინებს პირის თანამდებობაზე დანიშვნის, გადაადგილების ან 
დაწინაურების განსაკუთრებულ შემთხვევებს, როდესაც ბრძანებით გათვალისწინებული კურსების ან 
სპეციალური პროფესიული საგანმანათლებლო პროგრამების გავლის გარეშე, მინისტრის ბრძანებით 
ხდება გადაწყვეტილების მიღება.  ეს ჩანაწერიც ბუნდოვანია, რადგან არ არის ნათლად განსაზღვრული, 

რა გარემოებების არსებობისას არის უფლებამოსილი მინისტრი ისარგებლოს საგამონაკლისო 
წესით. მთავარი პრობლემა კი ისევ და ისევ მინისტრის - პოლიტიკური ფიგურის დაუბალანსებელი 
კომპეტენციაა სამსახურების საკადრო პოლიტიკაში, რაც ცალსახად წარმოშობს შემდგომში ამ ორგანოს 
პოლიტიზირების საფრთხეებს.  

სამსახურში მიღებისა და თანამდებობრივი გადაადგილების პროცესის პოლიტიკური ზეგავლენებისგან 
დაცვის მიზნით, მიზანშეწონილია:

° პოლიციის სისტემაში საკადრო საკითხებზე გადაწყვეტილების მისაღებად შეიქმნას პროფესიული 
ნიშნით დაკომპლექტებული კოლეგიური ორგანო;
° პოლიციის შესახებ საკანონმდებლო ან კანონქვემდებარე აქტები გათავისუფლდეს ბუნდოვანი 
ფორმულირებებისაგან;
° საკადრო საკითხებთან დაკავშირებით გადაწყვეტილების მიღების პროცესში პოლიტიკური 
თანამდებობის პირთა (მინისტრი) ჩართულობის ხარისხი მაქსიმალურად შემცირდეს, განსაკუთრებით 
ქვედა და შუალედური რგოლის თანამდებობის პირთა, პოლიციის პროფესიული ხელმძღვანელობის 
შერჩევა/დანიშვნის დროს;
° სამსახურში მიღების, დათხოვნის და თანამდებობრივი გადაადგილების მარეგულირებელ ნორმათა 
სისტემატიზაცია ერთიან დოკუმენტში. ასევე, მიზანშეწონილია ეს საკითხი რეგულირდებოდეს კანონის 
დონეზე.

3. პოლიციის ეთიკის კოდექსი, დისციპლინური პასუხისმგებლობა, გათავისუფლება

„პოლიციის საქმიანობის დემოკრატიული პრინციპების შესახებ“ ეუთოს სახელმძღვანელო პრინციპების  
თანახმად, საზოგადოების ნდობის მოსაპოვებლად პოლიციამ უნდა მოახდინოს პროფესიონალიზმისა 
და კეთილსინდისიერების დემონსტრირება. შეზღუდული რესურსებისა და პრიორიტეტული ქმედებების 
განსაზღვრის საჭიროებიდან გამომდინარე,  პოლიცია სარგებლობს დისკრეციული უფლებამოსილებით 
კანონის ცხოვრებაში გატარებისას. თუმცა, პოლიციის დისკრეციული უფლებამოსილება ნებადართული 
და სასურველია, როდესაც სამართლიანია მართლმსაჯულების მიზნებიდან გამომდინარე  და 
შესაბამისობაში მოდის პროფესიულ ეთიკასთან. ეთიკის კოდექსი უნდა ასახავდეს უმაღლესს ეთიკურ 
ღირებულებებს, რომლებიც გამოხატულ უნდა იქნეს პოლიციისათვის დაწესებული შეზღუდვებით. 
პოლიციამ, შესრულებული სამუშაოთი, უნდა აჩვენოს კეთილსინდისიერების უმაღლესი ხარისხი, უარის 
თქმა სამსახურებრივი უფლებამოსილების ბოროტად გამოყენების ცდუნებაზე და ღირებულებების 
ერთგულება. 

პოლიციის ეთიკის ევროპული კოდექსი,  რომელიც ევროსაბჭოს მინისტრთა კომიტეტმა 2001 წელს 
მიიღო,  იმ ღირებულებებსა და სტანდარტებს ითვალისწინებს, რომელიც  თანამედროვე დემოკრატიულ 
საზოგადოების არსებობისთვის მნიშვნელოვანია, კერძოდ: პოლიცია საკუთარი საქმიანობის 
განხორციელებისას სხვა სახელმწიფო ორგანოებისაგან ფუნქციურად დამოუკიდებელი უნდა იყოს, 
ასევე, სრულად პასუხისმგებელი საკუთარ ქმედებებზე. 

მიუხედავად პოლიციის აღმასრულებელი ხელისუფლებისადმი მიკუთვნებისა, საკუთარი საქმიანობის 
განხორციელებისას პოლიციამ, რომელსაც დისკრეციული უფლებამოსილება აქვს მინიჭებული, 
კანონით უნდა იხელმძღვანელოს, არ უნდა მიიღოს პოლიტიკური ხასიათის მითითებები და   ფუნქციური 
დამოუკიდებლობა უნდა იყოს გარანტირებული. ამგვარი დამოუკიდებლობა კანონის უზენაესობის 
მნიშვნელოვანი დამახასიათებელი ნიშანია.  

2013 წელს შემუშავდა და საქართველოს შინაგან საქმეთა მინისტრის ბრძანებით დამტკიცდა პოლიციის 
ახალი ეთიკის კოდექსი, რომელიც განსაზღვრავს ისეთ საკითხებს, როგორიც არის:

• პოლიციელის საქმიანობის პრინციპები;
• ქცევის ზოგადი წესები;
• საზოგადოებასთან და კოლეგებთან ურთიერთობის წესები;
• ძალისა და ცეცხლსასროლი იარაღის გამოყენების წესი;
• გამოძიების ყველა ეტაპზე პოლიციელის ვალდებულება მიუკერძოებლობის და სამართლიანობის 

დაცვის;
• დამოკიდებულება დაკავებულ პირთა მიმართ;
• ეთიკის კოდექსის დარღვევის შემთხვევაში პასუხისმგებლობა. 

ეთიკის ნორმები ყოველთვის მოიაზრება, როგორც  სამართლის ე.წ. რბილი ნორმები (Soft Law), 
რადგან, ხშირ შემთხვევაში, მათი მკაცრად და იმპერატიულად გაწერა ნორმატიულ აქტებში არ ხდება. 
თუმცა, შესრულებაზე სათანადო კონტროლის მექანიზმის და მათი დარღვევისთვის პასუხისმგებლობის 
შესაბამისი ზომების არსებობის შემთხვევაში, ეთიკის ნორმები ისეთივე სავალდებულო ხდება, როგორც 
ნებისმიერი სხვა ნორმა. აღნიშნული კონტროლის უზრუნველსაყოფად კი, ყველაზე ეფექტური მექანიზმი 
სწორედ მონიტორინგია, რომელმაც თავისთავად უნდა შეასრულოს არა რეპრესიული ფუნქციები, 
არამედ უზრუნველყოს პრაქტიკული ხარვეზების გამოვლენა, აღკვეთა და სამსახურის საქმიანობის 
გაუმჯობესებისაკენ მიმართული ღონისძიებების განხორციელება. 

შესაბამისად, პოლიციის ეთიკის კოდექსის შემუშავება მხოლოდ საწყისი ეტაპია, რომელიც საჭიროებს 
მისი აღსრულების სტრატეგიის შემუშავებას, პროაქტიულ მონიტორინგსა და  რეაგირებას მონიტორინგის 
შედეგად აღმოჩენილ დარღვევებზე. ამ საფეხურების განუხორციელებლობის შემთხვევაში  ეთიკის 
კოდექსის ეფექტიანობის ხარისხი ძალიან დაბალია.

ეთიკის კოდექსის ზემოაღნიშნული ბუნებიდან გამომდინარე, სპეციფიკურია მისი შემუშავება/მიღების 
პროცედურებიც. გამომდინარე იქიდან, რომ ის, როგორც წესი, კონკრეტული სპეციალობისა თუ პროფესიის 
მქონე პირებს ეხებათ, მის შექმნაში აქტიურად არიან ჩართულნი ამ პროფესიის წარმომადგენლები 
(ამის მაგალითად შეგვიძლია მოსამართლეთა და ადვოკატთა ეთიკის კოდექსები მოვიყვანოთ). 
პოლიციის ეთიკის კოდექსი ერთპიროვნულადა მიღებული და დამტკიცებულია საქართველოს შინაგან 
საქმეთა მინისტრის მიერ, პროფესიული წრის სათანადო ჩართულობის გარეშე. ეთიკის კოდექსის 
თანახმად, კოდექსით განსაზღვრული ნორმების დარღვევა იწვევს დისციპლინურ პასუხისმგებლობას 
საქართველოს შინაგან საქმეთა მინისტრის ბრძანებით დადგენილი წესის შესაბამისად. 

თუკი პოლიციის ეთიკის კოდექსით განსაზღვრულია პოლიციელთა ქცევისა და კონკრეტულ პირთა 
მიმართ მოპყრობის წესები, სამინისტროს თანამშრომელთა დისციპლინური პასუხისმგებლობის 
საფუძვლებს, სახდელების სახეებს, საქმისწარმოებისა და თანამშრომელთათვის დისციპლინური 
სახდელების შეფარდებისა და მოხსნის წესს განსაზღვრავს შინაგან საქმეთა მინისტრის ბრძანებით 
დამტკიცებული დისციპლინური წესდება და აღნიშნული აქტიც ასევე მიიღება შინაგან საქმეთა მინისტრის 
ბრძანებით. წესდების თანახმად, დისციპლინური გადაცდომის სახეებია: 

• სამსახურებრივ მოვალეობათა შეუსრულებლობა;
• სამსახურებრივ მოვალეობათა არაჯეროვანი შესრულება;
• სამსახურებრივი მოვალეობებისადმი დაუდევარი დამოკიდებულება;

• ქონებრივი ზიანის მიყენება ან ასეთი ზიანის წარმოშობის საშიშროების   შექმნა;
• ზნეობრივი ეთიკური ნორმების წინააღმდეგ, მოსამსახურის ან დაწესებულების დისკრედიტაციისაკენ 

მიმართული უღირსი საქციელი განურჩევლად იმისა, სამსახურშია ჩადენილია თუ მის გარეთ;
• თანამდებობასთან შეუთავსებელი საქმიანობა;
• მოსამსახურისათვის შეუფერებელი ქმედება, რომელიც ლახავს შინაგან საქმეთა სამინისტროს 

სისტემის ავტორიტეტს;
• შრომის დისციპლინის დარღვევა;
• ფიცის გატეხვა;
• ფორმის ტანსაცმლის ტარების წესის დარღვევა.
• ამავდროულად, გადაცდომისათვის შეიძლება გამოყენებულ იქნეს ქვემოთ ჩამოთვლილთაგან 

მხოლოდ ერთი დისციპლინური სახდელი.

მოსამსახურის მიმართ დისციპლინური სახდელის შეფარდების საკითხის დაყენება შეუძლია მის უშუალო 
უფროსს ან მის ზემდგომ თანამდებობის პირს წერილობითი წარდგინებით, რომელშიც გადაცდომის 
დამადასტურებელი ფაქტი/გარემოება უნდა იყოს ასახული. აქვე უნდა აღინიშნოს, რომ ჩადენილი 
გადაცდომის შინაარსისა და სიმძიმის გათვალისწინებით, შეიძლება დადგეს გადაცდომის ჩამდენი 
პირის უშუალო უფროსის დისციპლინური პასუხისმგებლობის საკითხიც.  

არც აღნიშნული წესდება და არც სხვა სამართლებრივი აქტი არ აკონკრეტებს, რა ტიპის გადაცდომისთვის 
შეიძლება ზემდგომ პირს პასუხისმგებლობა დაეკისროს, ან რა შემთხვევაში შეიძლება დადგეს 
პასუხისმგებლობა (მაგალითად, რამდენად უნდა სცოდნოდა ან ჰქონდა შესაძლებლობა სცოდნოდა 
ზემდგომ თანამდებობის პირს, მის დაქვემდებარებაში მყოფი პირის მიერ გადაცდომის ჩადენის 
თაობაზე). შესაბამისად, პასუხისმგებლობის მოსალოდნელი საშიშროება ნაკლებად სავარაუდოს ხდის, 
თანამდებობის პირმა მის დაქვემდებარებაში მყოფი პირის დისციპლინური პასუხისმგებლობის საკითხი 
დააყენოს, რადგან აღნიშნულს პოტენციურად შეიძლება მის მიმართაც დისციპლინური ზომების მიღება 
მოჰყვეს.  ეს კი  ზემდგომი პირების მხრიდან ეთიკის ნორმების შესრულების პროაქტიულ და ეფექტიან 
კონტროლს ასრულებს.

დისციპლინური
სახდელის სახეები

შენიშვნა

საყვედური

სასტიკი საყვედური სამკერდე ნიშნის 
ჩამორთმევა ჩამოქვეითება

სპეციალური ან 
სამხედრო წოდების 

I საფეხურით 
ჩამოქვეითება

სამსახურიდან 
დათხოვნა

პოლიციის ეთიკის კოდექსის თანახმად, დაუშვებელია წინასწარი შეცნობით პოლიციელის მიერ 
მართლსაწინააღმდეგო ბრძანების ან განკარგულების შესრულება. ამგვარი მითითების შემთხვევაში, 
თანამშრომელმა უარი უნდა თქვას ამოცანის შესრულებაზე, აღნიშნულის თაობაზე მოახსენოს 
ზემდგომი თანამდებობის პირს  და იმოქმედოს კანონის ფარგლებში. პოლიციელზე, რომელიც უკანონო 
ქმედების შესრულებაზე უარს ამბობს, არ გავრცელდება  დისციპლინური ან სხვა სახის სანქცია. ამ 
კონტექსტში ასევე მნიშვნელოვანია მამხილებლის ინსტიტუტის სამართლებრივი რეგულირებაც. 
მამხილებლის დაცვასთან დაკავშირებული რეგულაციებს გვთავაზობს „საჯარო სამსახურში ინტერესთა 
შეუთავსებლობისა და კორუფციის შესახებ“ საქართველოს კანონი, მაგრამ იქვე აკეთებს დათქმას 
იმის თაობაზე, რომ საქართველოს თავდაცვის სამინისტროს, საქართველოს შინაგან საქმეთა 
სამინისტროსა და საქართველოს სახელმწიფო უსაფრთხოების სამსახურის სისტემაში მხილების 
საკითხები რეგულირდება სპეციალური კანონმდებლობით.  თუმცა, ამ მიმართულებით დღემდე არ 
არსებობს სრულყოფილი და გამართული საკანონმდებლო ბაზა. აქედან გამომდინარე, შინაგან 
საქმეთა სამინისტროს მოსამსახურეები, შესაბამისი ნორმატიული აქტების შემუშავებამდე, მოკლებულნი 
არიან შესაძლებლობას, უსაფრთხოდ და თავისუფლად დააყენონ საზოგადოებრივი ინტერესის მქონე 
საკითხები და ხელი შეუწყონ სისტემური სამართალდარღვევების აღკვეთას, ეთიკისა და ქცევის ზოგადი 
წესების ნორმების დარღვევების აღმოფხვრასა და პრევენციას.

განსხვავებით ბევრი სხვა სამსახურისგან, სადაც დისციპლინური სახდელის შეფარდებისა და მოხსნის 
უფლებით აღჭურვილია კონკრეტული თანამდებობის პირი თუ ორგანო,  შინაგან საქმეთა სამინისტროში 

მათგან ნებისმიერი სახის სახდელის დადების უფლებამოსილება მხოლოდ შინაგან საქმეთა მინისტრს 

აქვს, დანარჩენი თანამდებობის პირებს კი მხოლოდ ნაკლებად  მკაცრი სანქციის გამოყენება შეუძლიათ.

მნიშვნელოვან ხარვეზად უნდა ჩაითვალოს ის, რომ თანამშრომელი, რომლის მიმართაც 

დისციპლინირების პროცესი ხორციელდება, სამართლებრივი დაცვის ადეკვატური მექანიზმებით 

არ არის აღჭურვილი. აგრეთვე, არ არის უზრუნველყოფილი, დისციპლინური სახდელის შესახებ 

გადაწყვეტილების მიღების პროცესში გადაცდომის შესაძლო ჩამდენის ჩართულობა და მის მიერ 

საკუთარი უდანაშაულობის მტკიცების შესაძლებლობა. დისციპლინური წესდება, სახდელის დადებამდე, 

საქართველოს შინაგან საქმეთა მინისტრი

მინისტრის მოადგილეები

სამინისტროს სტრუქტურული 
ქვედანაყოფების ხელმძღვანელები

სამინისტროს ტერიტორიული 
ორგანოების უფროსები

სამინისტროს მმართველობაში შემავალი 
საჯარო სამართლის იურიდიული პირების 
ხელმძღვანელი პირები

სახელმწიფო საქვეუწყებო დაწესებულების 
ხელმძღვანელი პირი

თანამშრომლისათვის მხოლოდ ახსნა-განმარტების ჩამორთმევას ითვალისწინებს. ამავდროულად, 

დისციპლინური ორგანო აგროვებს ინფორმაციას და მასალებს პირის მიერ შესაძლო გადაცდომის 

ჩადენის დასადასტურებლად, და  ადგენს საბოლოო დასკვნას - ჰქონდა თუ არა ადგილი გადაცდომას. 

შესაბამისად, ერთიდაიგივე ორგანო გვევლინება როგორც “ბრალმდებლად”, ასევე გადაწყვეტილების 

მიმღებად. ასეთ პირობებში კი, როდესაც, არაა გაწერილი საკმარისად მკაფიო და გამართული 

დისციპლინური საქმის წარმოების პროცედურები, გადაცდომის შესაძლო ჩამდენი პირი კი არ 

სარგებლობს დაცვის ეფექტური გარანტიებით, ჩნდება რისკები, რომ პოლიტიკურ ხელმძღვანელობას 

ჰქონდეს გავლენები კონკრეტულ პოლიციის მუშაკებზე, მათ შორის, მოახდინონ ამ ხარვეზიანი პროცესით 

მანიპულირება გარკვეული ბრძანებების შესრულების უზრუნველყოფის მიზნით.

პროცესის ხარვეზიანობაზე მიუთითებს ის გარემოებაც, რომ გენერალური ინსპექციის ინსტიტუციური 

დამოუკიდებლობის ხარისხი მცირეა. მინისტრს აქვს შეუზღუდავი ძალაუფლება, ჩაერიოს გენერალური 

ინსპექციის საქმიანობაში, ისე როგორც ამას სხვა დეპარტამენტების თუ ორგანოების მიმართ 

ახორციელებს. გენერალურ ინსპექციას მინისტრი აყალიბებს და ინსპექცია სწორედ მის წინაშეა 

ანგარიშვალდებული. ამავდროულად, სამსახურის მიერ მომზადებულ დასკვნებს სარეკომენდაციო 

ხასიათი აქვთ და საბოლოო გადაწყვეტილების მიღებისას მინისტრი სარგებლობს უფლებამოსილებით, 

არ გაითვალისწინოს აღნიშნული დასკვნები და განსხვავებული შინაარსის გადაწყვეტილება მიიღოს. 

მინისტრს არც განსხვავებული გადაწყვეტილების დასაბუთების ვალდებულება აქვს. ამდენად, 

საქმეში საბოლოო გადაწყვეტილების მიმღები არა კოლეგიური ორგანო, არამედ ერთპიროვნულად 

პოლიტიკური თანამდებობის პირია.

გასათვალისწინებელია, რომ გენერალური ინსპექცია ანგარიშვალდებულია მხოლოდ მინისტრის 

- პოლიტიკური თანამდებობის პირის წინაშე და სამსახურს არ აქვს გარე ანგარიშვალდებულება, 

შესაბამისად, სისტემის გარეთ მათი საქმიანობის შესახებ ინფორმაცია ხელმისაწვდომი არ არის,  რაც 

მნიშვნელოვნად ართულებს ორგანოს საქმიანობის გარე კონტროლს და ამავდროულად ზრდის მისი 

პოლიტიზირების რისკებს. ეუთოს სახელმძღვანელო პრინციპების თანახმად, გარე ზედამხედველობის 

მექანიზმის გარეშე, პოლიციის ხელმძღვანელობას შეუძლია ისარგებლოს თავისუფლებით, არ 

გამოიძიოს ან არ დასაჯოს არასათანადო ქცევა, რაც საბოლოო ჯამში კონტროლის არაეფექტურობას და 

თანამშრომლებში დაუსჯელობის სინდრომის გაძლიერებას გამოიწვევს.  როგორც დაუსჯელობა, ასევე 

არაობიექტური და გაუმჭვირვალე პროცედურით თანამშრომლის დისციპლინური დასჯა, შესაძლოა იქცეს 

პოლიციის სისტემაში დასაქმებულ პირებზე ზეგავლენის საშუალებად, რაც თავის მხრივ პოლიტიკური 

მიზნების შესრულებას შეიძლება ემსახურებოდეს. სწორედ ამიტომ არის მნიშვნელოვანი გამართული და 

გამჭვირვალე ანგარიშვალდებულების სისტემა, რომელშიც დაცულია საქმის სამართლიანი განხილვის 

პრინციპები და სადაც უკანონო ბრძანების შეუსრულებლობის შემთხვევაში, დასაქმებული პირი თავს 

გრძნობს დაცულად, არაობიექტურად წარმოებული დისციპლინური პროცედურებისგან.  

გთავაზობთ, 2012-2015 წლებში შინაგან საქმეთა სამინისტროს გენერალურ ინსპექციაში შესული 

განცხადებების/საჩივრებისა და ცხელ ხაზზე შესული შეტყობინებების, აგრეთვე გენერალური ინსპექციის 

მიერ ამავე პერიოდში თანამშრომლებისათვის დაკისრებული დისციპლინური სახდელების სახეებისა 

და რაოდენობის შესახებ სტატისტიკურ ინფორმაციას. 

“ადამიანის უფლებების სწავლებისა და მონიტორინგის ცენტრის (EMC)
Inserted Text
  “უხილავი ძალაუფლების პოლიტიკა - სამართალდამცავი სისტემის ანალიზი“, ხელმისაწვდომია: http://emc.org.ge/2015/06/18/samartaldamcavi-sistemebis-kvleva/

“ადამიანის უფლებების სწავლებისა და მონიტორინგის ცენტრის (EMC)
Inserted Text
 Guidebook on Democratic Policing, ხელმისაწვდომია: http://www.osce.org/secretariat/23804?download=true



გენერალურ ინსპექციაში შემოსული საჩივრები და შეტყობინებები

შსს გენერალური ინსპექციის მიერ დაკისრებული სახდელები

ევროპის საბჭოს წამების, არაადამიანური და დამამცირებელი მოპყრობის პრევენციის  კომიტეტი 
აღნიშნავს, რომ პოლიციელის მიმართ დისციპლინირების პროცედურების წარმოებისას, 
გადაწყვეტილების მიმღებ ჯგუფს მინიმუმ ერთი დამოუკიდებელი წევრი უნდა ჰყავდეს, მაგრამ იქვე 
მიუთითებს, რომ სასურველია, დისციპლინირების პროცედურები დამოუკიდებელმა ორგანომ აწარმოოს.  
ეუთო „სერბეთის პოლიციის შესახებ კანონის თაობაზე“ მოსაზრებაში აღნიშნავს, რომ დისციპლინური 
სახდელის დადების თაობაზე გადაწყვეტილების გასაჩივრებისას არ უნდა არსებობდეს ინსტიტუციური 
და იერარქიული ურთიერთკავშირი საჩივრის განმხილველ პირებსა და საჩივრის წარმდგენ პირს შორის. 
ქართულ რეალობაში ზემოაღნიშნული პრინციპები ფაქტობრივად უგულებელყოფილია და გენერალური 
ინსპექცია არ სარგებლობს არსებითი ფუნქციური ავტონომიით, მის საქმიანობას აკონტროლებს 
მინისტრი და დისციპლინირებაზეც საბოლოო ეს უკანასკნელი იღებს გადაწყვეტილებას. რაც შეეხება 
იერარქიულობის პრინციპს, საკმარისად დაზღვეული არ არის, რომ სახდელის დაკისრების პროცესებიდან 
მთლიანად ამოირიცხოს იმ პირის ჩართულობა, ვისაც/ვისთანაც გარკვეული სუბორდინაციაში იმყოფება 
შესაძლო გადაცდომის ჩამდენი. 

ამ კონტექსტში ასევე მნიშვნელოვანია თანამშრომელთა თანამდებობიდან გათავისუფლების საკითხი. 
გთავაზობთ, შინაგან საქმეთა სამინისტროდან, საჯარო ინფორმაციის გამოთხოვის საფუძველზე, 
მიღებულ მონაცემებს, 2015 წელს შსს ქ. თბილისისა და შსს კახეთის პოლიციის დეპარტამენტებში, შსს 
საპატრულო პოლიციის დეპარტამენტსა და შსს ცენტრალური კრიმინალური პოლიციის დეპარტამენტში 
განხორციელებული საკადრო ცვლილებების თაობაზე.

დასაქმებულ

პირთა

რაოდენობა

თბილისის 
პოლიციის 
დეპარტამენტი

1803 66 115 104

398 36 34 28

1518 45 409 76

183 0 40 7

438 23 16 27

11 0 2 2

კახეთის პოლიციის 
დეპარტამენტი

საპატრულო 
პოლიციის 
დეპარტამენტის ქ. 
თბილისის მთავარი 
სამმართველო

საპატრულო 
პოლიციის 
დეპარტამენტის 
კახეთის მთავარი 
სამმართველო

ცენტრალური 
კრიმინალური 
პოლიციის 
დეპარტამენტი 
(თბილისი)

ცენტრალური 
კრიმინალური პოლიციის 
დეპარტამენტი (კახეთის 
სამხარეო სამმართველო)

დანიშნულ

პირთა

რაოდენობა

დისციპლინური 

სახდელდადებულ 

პირთა რაოდენობა

გათავისუფლებულ 

პირთა

 რაოდენობა

“ადამიანის უფლებების სწავლებისა და მონიტორინგის ცენტრის (EMC)
Inserted Text
 CPT standards “Substantive” sections of the CPT’s General Reports,  ხელმისაწვდომია: http://www.cpt.coe.int/en/documents/eng-standards.pdf

“ადამიანის უფლებების სწავლებისა და მონიტორინგის ცენტრის (EMC)
Inserted Text
 ხელმისაწვდომია:  http://www.legislationline.org/



კანონმდებლობით განსაზღვრულია პირის სამსახურიდან დათხოვნის ისეთი საფუძვლები, როგორიცაა:

• პირადი განცხადება;

• შტატების შემცირება, ან რეორგანიზაცია;

• სტრუქტურული ქვედანაყოფის ლიკვიდაცია;

• სამსახურში ყოფნის ზღვრული ასაკის მიღწევა;

• წელთა ნამსახურობის ვადის გასვლის გამო;

• დისციპლინური გადაცდომა, ან კანონიერ ძალაში შესული სასამართლოს გამამტყუნებელი განაჩენი;

• თანამდებობრივი შეუთავსებლობის გამო; 

• მოქალაქეობის შეცვლა და სხვ.

პოლიციელის სამსახურიდან დათხოვნის შესახებ გადაწყვეტილებას იღებს მინისტრი ან საამისოდ 

უფლებამოსილი პირი და ამ შემთხვევაშიც პრობლემას წარმოადგენს პროცედურული ბუნდოვანებები. 

არ არის დაკონკრეტებული, სამსახურებრივი შეუთავსებლობის დროს დისციპლინური პროცედურით 

ხდება თანამდებობიდან გათავისუფლება, თუ პირდაპირ მინისტრი იღებს ამაზე გადაწყვეტილებას. 

სხვა შემთხვევებში, როდესაც სახეზეა კადრების რაოდენობის შემცირება, ან კონკრეტული სამსახურის 

გაუქმება, აქაც ბუნდოვანია, რა კრიტერიუმებით ხდება კონკრეტულ თანამშრომელთა გადარჩევა/

დათხოვნა და რამდენად ხდება ამ პროცესში პროფესიული კრიტერიუმების გათვალისწინება. 

პროცესების გამჭვირვალობისა და საჯაროობის უზრუნველსაყოფად, პოლიტიზირების რისკების 

აღმოსაფხვრელად მიზანშეწონილია:

° შემუშავდეს პოლიციის ეთიკის კოდექსის აღსრულებისა და მონიტორინგის სტრატეგიის დოკუმენტი 

და ეთიკის კოდექსის შემუშავება მოხდეს პოლიციელთა უშუალო ჩართულობით;

° შეიქმნას გენერალური ინსპექციის ახალი კონცეფცია, რომელიც უზრუნველყოფს სამსახურის 

დამოუკიდებლობას პოლიტიკური მენეჯმენტისგან;

° უზრუნველყოფილი იყოს დისციპლინარული სამართალწარმოებისას, გადაცდომის შესაძლო 

ჩამდენის ჩართულობა, მას უნდა ჰქონდეს ადეკვატური უფლებადაცვითი გარანტიები;

° საჭიროა შეიქმნას დისციპლინარული სახდელის დადების თაობაზე მიღებული გადაწყვეტილების 

გასაჩივრების ეფექტური მექანიზმი;

° მოწესრიგდეს სამართალდამცავ სისტემაში მამხილებლის ინსტიტუტის სამართლებრივი რეჟიმი; 



4 .  წ ა ხ ა ლ ი ს ე ბ ი ს  მ ე ქ ა ნ ი ზ მ ე ბ ი

„პოლიციის შესახებ“ საქართველოს კანონის თანახმად, სამსახურებრივ მოვალეობათა სანიმუშოდ 
შესრულებისათვის, ხანგრძლივი და კეთილსინდისიერი სამსახურისა და განსაკუთრებული სირთულის 
ან მნიშვნელოვანი დავალების შესრულებისათვის პოლიციელის მიმართ გამოიყენება წახალისების 
შემდეგი ფორმები:

ერთდროულად შეიძლება გამოყენებულ იქნეს პოლიციელის წახალისების რამდენიმე ფორმა.

წახალისების შედარებით დეტალური წესი განსაზღვრულია შინაგან საქმეთა მინისტრის ბრძანებით 

დამტკიცებული დისციპლინური წესდებით, რომლის თანახმადაც თანამშრომლის წახალისება 

ხორციელდება სამსახურის უშუალო უფროსის ან ზემდგომი თანამდებობის პირის წარდგინებით.  

წარდგინებას თან უნდა ახლდეს თანამშრომლის დახასიათება კონკრეტული, დასაბუთებული 

დამსახურების მითითებით, რომლის საფუძველზე მას შეიძლება განესაზღვროს წახალისების ერთ-ერთი 

ფორმა.

წახალისების უფლება აქვს შს მინისტრს, მინისტრის მოადგილეებს, შინაგან საქმეთა სამინისტროს 

სტრუქტურული ქვედანაყოფების ხელმძღვანელებს, შინაგან საქმეთა სამინისტროს ტერიტორიული 

ორგანოების უფროსებს, სამინისტროს მმართველობაში შემავალი საჯარო სამართლის იურიდიული 

პირების ხელმძღვანელებსა და სახელმწიფო საქვეუწყებო დაწესებულების ხელმძღვანელ პირს.

შინაგან საქმეთა მინისტრი უფლებამოსილია ინდივიდუალური ადმინისტრაციულ-სამართლებრივი აქტით 

მადლობის 

გამოცხადება

სამკერდე 

ნიშნით 

დაჯილდოება

დისციპლინური 

სახდელის ვადამდე 

მოხსნა

ფულადი 

პრემიის 

მიცემა

მედალიონით 

დაჯილდოება

სახელმწიფო 

ჯილდოზე 

წარდგენა

ფასიანი 

საჩუქრით 

დაჯილდოება

მედლით 

დაჯილდოება

იარაღით 

დაჯილდოება

სიგელით 

დაჯილდოება

მორიგი 

წოდების ვადამდე 

მინიჭება



მოსამსახურეს (მათ შორის, სასაზღვრო პოლიციის მოსამსახურე) დაუწესოს სპეციალური დანამატები 

და კომპენსაციები, განუსაზღვროს ერთჯერადი დახმარების ან სხვა სოციალური დაცვის დამატებითი 

ღონისძიებები და შეღავათები. აღნიშნული კანონქვემდებარე აქტი არ შეიცავს არანაირ მითითებას, 

თუ რა საფუძვლების არსებობისას სარგებლობს შს მინისტრი ხსენებული უფლებამოსილებით. ასევე, 

მინისტრის სამართლებრივი აქტით მოსამსახურეს შესაძლებელია საცხოვრებლად სარგებლობაში 

გადაეცეს სამინისტროს ბალანსზე რიცხული, სახელმწიფო საკუთრებაში არსებული ბინა, სახლი, 

დამხმარე ნაგებობები და მათზე მიმაგრებული მიწის ფართობი. სამინისტროს მოსამსახურეს, რომელსაც 

გადაცემული აქვს სამინისტროს ბალანსზე რიცხული უძრავი ქონება, როგორც მართლზომიერ 

მფლობელს, სამინისტროს შუამდგომლობის საფუძველზე შეუძლია მასზე მოიპოვოს საკუთრების 

უფლება. ამ შემთხვევაშიც არ არის ნათელი  რა მიზანს უნდა ემსახურებოდეს სამინსიტროს ბალანსზე 

რიცხული ბინის, სახლისა თუ დამხარე ნაგებობების მოსამსახურისათვის საკუთრებაში გადაცემა. 

სამინისტროს მიერ მოხელეთა წახალისება არ ემყარება ნათლად განსაზღვრულ პროფესიულ 

კრიტერიუმებს, რაც თავისთავად რისკებს აჩენს, რომ ეს მექანიზმი გამოყენებული იყოს პოლიციელებზე 

მანიპულირების მიზნით, რაც შესაძლოა პოლიტიკური გავლენის მოხდენის მცდელობაშიც გამოიხატოს.

სამინისტროს მიერ მოწოდებული ოფიციალური ინფორმაციით, 2015 წლის 1 იანვრიდან 2015 წლის 1 

სექტემბრამდე მდგომარეობით (8 თვის განმავლობაში) საქართველოს შს სამინისტროს სტრუქტურულ 

ქვედანაყოფებში და ტერიტორიულ ორგანოებში გაცემული სახელფასო პრემია/დანამატი შეადგენს 

41,960,487.16 ლარს.

საჯარო მოხელეთა, განსაკუთრებით კი სამართალდამცავი სისტემის წარმომადგენელთა ანაზღაურება 

და პრემიები, როგორც წესი, განსაკუთრებულ საზოგადოებრივ ყურადღებას იპყრობს, ვინაიდან 

მაღალია ამ გზით დასაქმებულ პირებზე, მათ დამოუკიდებლობასა და ნეიტრალიტეტზე ზეგავლენის 

მოხდენის შესაძლებლობა. ამდენად, მიზანშეწონილია: 

° წახალისების საკითხები, კანონქვემდებარე აქტების ნაცვლად, რეგულირებული უნდა იყოს 

კანონით იმგვარად, რომ თავიდან იქნეს აცილებული წახალისება პოლიტიკური ნიშნით;

° წახალისების საფუძვლები განსაზღვრული იყოს მკაფიოდ და შემცირდეს ამ პროცესებში 

მინისტრის მიერ ერთპიროვნული გადაწყვეტილებების მიღების შესაძლებლობა;

° უზრუნველყოფილი უნდა იყოს სამინისტროს თანამშრომელთა წახალისების თაობაზე 

ინფორმაციის ხელმისაწვდომობა; 

° ერთიანი სახელმძღვანელო დოკუმენტით მოწესრიგდეს წახალისების სახეების, საფუძვლებისა 

და პროცედურული საფეხურების საკითხები.

“ადამიანის უფლებების სწავლებისა და მონიტორინგის ცენტრის (EMC)
Inserted Text
 საქართველოს შინაგან საქმეთა მინისტრის ბრძანება №997, 2013 წლის 31 დეკემბერი



დ ა ს კ ვ ნ ა

პოლიციის სისტემის დეპოლიტიზირების და ყოველდღიურ საქმიანობაში თითოეული თანამშრომლის 

პოლიტიკური ნეიტრალიტეტის უზრუნველყოფა ვერ მიიღწევა მხოლოდ პოლიტიკური ნეიტრალიტეტის 

- როგორც ზოგადი და სავალდებულოდ მოქმედი პრინციპის კანონის დონეზე განმტკიცებით. ეს საკითხი 

პირდაპირ კავშირშია თანამშრომელთა სამსახურში აყვანისა და სამსახურიდან გათავისუფლების 

მომწესრიგებელ ნორმატიულ ბაზაზე, თანამშრომელთა დისციპლინირებისა და წახალისების 

პროცედურებზე, ამ პროცედურების გამჭვირვალობასა და დემოკრატიულობის ხარისხზე. 

წარმოდგენილ დოკუმენტში არაერთხელ გაესვა ხაზი, რომ რიგი საკითხები კანონის დონეზე  

მოუწესრიგებულია და ისინი მინისტრის ბრძანებითაა რეგულირებული. ხშირ შემთხვევაში, მინისტრის 

ბრძანებები არ არის საკმარისად ნათელი და ამავდროულად, ისინი კვლავ მინისტრს აღჭურავს 

კონკრეტული, თუმცა ბუნდოვნად რეგულირებული უფლებამოსილებებით. ასეთ უფლებამოსილებებში 

ექცევა საგამონაკლისო, განსაკუთრებულ შემთხვევებში თანამშრომელთა დანიშვნა/გათავისუფლების, 

მათი დაწინაურება/დაქვეითებისა თუ სამსახურებრივი გადაადგილების საკითხები, რა დროსაც 

ფაქტობრივად არ ხდება საკითხის განხილვა კოლეგიური ორგანოს მიერ და მინისტრი ერთპიროვნულად 

იღებს გადაწყვეტილებას. მნიშვნელოვან ხარვეზს წარმოადგენს მინისტრის მიერ პოლიციელის 

დისციპლინირების საკითხის ასევე ერთპიროვნულად გადაწყვეტა, რა დროსაც პოლიტიკური 

თანამდებობის ფიგურას შეუძლია უგულებელყოს გენერალური ინსპექციის მიერ მომზადებული 

რეკომენდაცია და მიიღოს განსხვავებული გადაწყვეტილება. 

ზემოაღნიშნული პრობლემები კიდევ უფრო მწვავდება იმ ფონზე, რომ სამინისტროში არაა შექმნილი 

მამხილებლის დაცვის ეფექტური მექანიზმი, მეტიც, ზოგადად არაა რეგულირებული, როგორ უნდა 

მოხდეს უშუალოდ პოლიციელის მიერ სისტემის შიგნით ჩადენილ დანაშაულზე/გადაცდომაზე რეაგირება 

და აღნიშნული ფაქტის მხილება. ასეთ პირობებში კი, როდესაც შეზღუდულია პოლიციის საქმიანობაზე 

გარე კონტროლის მექანიზმები, შიდა რეგულაციები კი მათ შორის თანამშრომლებისთვისაც ხშირ 

შემთხვევაში მეტად ბუნდოვანია, იზრდება კონკრეტულ პოლიციელებზე ზეგავლენის და შემდგომში 

ამის ვიწრო პოლიტიკური ინტერესებით გამოყენების რისკები, რაც ზოგადად პოლიციის, როგორც 

სამართალდაცვითი და საზოგადოებრივ წესრიგზე პასუხისმგებელი ორგანოს ბუნებრივ ფუნქციებსა და 

თვისებებს სცილდება.



ადამიანის უფლებების სწავლებისა და მონიტორინგის ცენტრი (EMC) 

HUMAN RIGHTS EDUCATION AND MONITORING CENTER (EMC) 

misamarTi: i.abaSiZis q. 12a
tel: 032 223 37 06

humanrightsemc@gmail.com

